
Qiymətli kağız mülkiyyətçilərinə ödənilən dividend, faiz və əsas məbləğlər üzrə 

ödəniş agenti xidmətlərinin göstərilməsi barədə 

MÜQAVİLƏ ÖA- 

 

 Bakı şəhəri                ______ 202_-ci il 

 

Bir tərəfdən Azərbaycan Respublikasının qüvvədə olan qanunvericiliyi və öz Nizamnaməsi 

əsasında fəaliyyət göstərən Azərbaycan Respublikasının Milli Depozit Mərkəzi (bundan sonra 

- MDM) ________________________  şəxsində və digər tərəfdən öz Nizamnaməsi əsasında 

fəaliyyət göstərən “____________” (bundan sonra - Emitent) _________________________ 

şəxsində (MDM və Emitent birlikdə bundan sonra - Tərəflər) aşağıdakılar haqqında Müqavilə 

(bundan sonra - Müqavilə) bağladılar. 

 

1. Müqavilənin predmeti 

Müqavilənin predmetini Emitent tərəfindən emissiya edilmiş, MDM-ə ünvanlanmış 

müraciətdə (ödəniş cədvəli əlavə edilməklə) göstərilən qiymətli kağızlar üzrə qiymətli kağız 

mülkiyyətçilərinə (bundan sonra – investorlara) ödənilən məbləğlərin hesablanması və 

ödənilməsinə dair MDM tərəfindən ödəniş agenti xidmətlərinin göstərilməsi ilə əlaqədar 

münasibətlər təşkil edir.   

 

2. Tərəflərin hüquq və vəzifələri 

2.1. Emitentin hüquqları: 

2.1.1. Emitent tərəfindən emissiya edilmiş və MDM-ə ünvanlanmış müraciətdə göstərilən 

qiymətli kağızlar üzrə investorlara ödənilən dividend, nominal və kupon (faiz) məbləğlərinin 

hesablanmasını və investorlara ödənilməsini MDM-ə həvalə etmək; 

2.1.2. Qiymətli kağızlar üzrə hesablanmış və ödənilmiş dividend, nominal və kupon 

ödənişləri, eləcə də bu ödənişlər üzrə tutulmuş və dövlət büdcəsinə köçürülmüş ödəmə 

mənbəyində vergilər barədə məlumatları MDM-ə ünvanlanmış sorğu əsasında əldə etmək.  

2.2. Emitentin vəzifələri: 

2.2.1. Bu müqavilədə göstərilən reqlamentə uyğun olaraq dividend, nominal və kupon 

məbləğlərinin MDM-in Azərbaycan Respublikasının Mərkəzi Bankında (bundan sonra – Mərkəzi 

Bank) açılmış hesabına köçürülməsini təmin etmək; 

2.2.2. MDM tərəfindən bu müqavilə ilə nəzərdə tutulmuş xidmətlərin göstərilməsinə görə 

xidmət haqqını MDM-in hesablaşma hesabına köçürmək; 

2.2.3. Qiymətli kağızlar üzrə ilk kupon və dividend ödənişi tarixinə ən azı 10 (on) iş günü 

qalmış müvafiq  ödəniş cədvəlini MDM-ə təqdim etmək; 

2.2.4. Qiymətli kağızlar üzrə dividend, nominal və kupon ödənişlərinin hər hansı səbəbə 

görə gecikdirilməsi, təxirə salınması və ya bu ödənişlərin edilməsindən imtina barədə məlumatları 

MDM-ə təqdim etmək və kütləvi informasiya vasitələrində açıqlamaq.  

 

2.3. MDM-in hüquqları: 

2.3.1. Qiymətli kağızlar üzrə investorlara ödəniləcək dividend, nominal və kupon 

məbləğlərinin bu müqavilədə göstərilmiş reqlamentə uyğun olaraq MDM-in Mərkəzi Bankda 

açılmış hesabına köçürülməsini Emitentdən tələb etmək; 

2.3.2. Bu Müqavilə ilə nəzərdə tutulmuş xidmətlərin göstərilməsinə görə xidmət haqqının 

MDM-in hesablaşma hesabına köçürülməsini Emitentdən tələb etmək;  

2.3.3. Emitent bu Müqavilədə qeyd edilmiş xidmətlərin göstərilməsinə görə xidmət 

haqqının ödəniliməsini və bu xidmətin göstərilməsindən irəli gələn xərclərin (bank 

komissiyalarının) əvəzləşdirilməsini təmin etmədiyi halda xidmətlərin göstərilməsini dayandırmaq.  

 

2.4. MDM-in vəzifələri: 

2.4.1. Qiymətli kağızlar üzrə dividend, nominal və kupon (faiz) məbləğlərinin bu 

müqavilədə göstərilmiş reqlamentə uyğun olaraq hesablanmasını və investorlara ödənilməsini 

təmin etmək;  

2.4.2. Qüvvədə olan qanunvericiliyə uyğun olaraq investorlar tərəfindən qiymətli kağızlar 

üzrə əldə edilən gəlirdən ödəmə mənbəyində tutulan verginin hesablanmasını və müvafiq 

qaydada dövlət büdcəsinə köçürülməsini təmin etmək; 

2.4.3. Emitentin MDM-ə ünvanlanmış sorğusu əsasında qiymətli kağızlar üzrə investorlara 

ödənilmiş dividend,  nominal və kupon (faiz) ödənişləri və bu ödənişlər üzrə ödəmə mənbəyində 

tutulmuş vergilər barədə məlumatı Emitentə təqdim etmək; 

2.4.4. Emitent qiymətli kağızlar üzrə ödəniş məbləğini ödəniş günündən sonrakı 3 (üç) iş 

günü ərzində ödəmədikdə bu barədə Mərkəzi Banka məlumat vermək. 

  

3. Qiymətli kağızlar üzrə ödənişlərin həyata keçirilməsi reqlamenti. 

3.1. MDM  istiqrazlar üzrə (nominal və kupon) ödəniş günündən 1 (bir) iş günü əvvəlki, 

səhmlər üzrə (dividend) isə emitentin təqdim etdiyi tarixə (cədvələ) uyğun olaraq investorların 

reyestrini formalaşdırır, məlumatları yoxlayır, bu reyestr üzrə hər bir investora ödəniləcək vəsaitin 

və həmin investordan tutulan ödəmə mənbəyində verginin məbləğini hesablayır və ödəniş 

hesabatı hazırlayır.  

3.2. Emitent investorlara ödəniləcək tam məbləği MDM-in Mərkəzi Bankda açılmış 

hesabına ödəniş günü saat 11:00-dən gec olmayaraq  köçürür.  

3.3. Ödəniş günündə (ödəniş günü qeyri-iş gününə təsadüf edərsə, ödəniş günündən 

sonra gələn ilk iş günü) MDM ödəniş hesabatına əsasən investorlara ödəniləcək vəsaitləri onların 

bank hesablarına köçürülməsini təmin edir. 

 

4. Tərəflərin məsuliyyəti 

Bu Müqavilədə göstərilən reqlamentə uyğun olaraq MDM investorlara ödəniləcək məbləğləri 

investorların bank hesablarına, Emitent isə investorlara ödəniləcək məbləğin MDM-in Mərkəzi 

Bankda açılmış hesabına vaxtında və tam həcmdə köçürülməsinə görə məsuliyyət daşıyır.  

 

5. Xidmət haqqı 

5.1. Göstərilən xidmətə görə Emitent, hər bir ödəniş həyata keçirildikdən sonra xidmət 

haqqı və bank komissiyalarını 7 (yeddi) iş günü ərzində MDM tərəfindən təqdim olunan 

hesablaşma hesabına köçürür. 

5.2. Ödənişlərin köçürülməsinə görə tutulmuş hər hansı bank komissiyası Emitent 

tərəfindən əvəzləşdirilir. 

 

6. Fors-major 

6.1. Qarşısıalınmaz qüvvənin yaratdığı hallar (təbii fəlakətlər, hərbi əməliyyatlar, 

epidemiya, dövlət orqanlarının müvafiq qərarları, qanunvericilikdə dəyişiliklər və s.) nəticəsində 

bu müqavilə üzrə öhdəliklərin yerinə yetirilməsi mümkün olmadıqda, Tərəflər onların yerinə 

yetirilməməsi üçün məsuliyyət daşımırlar, o şərtlə ki həmin hallar müqavilə üzrə öhdəliklərin 

yerinə yetirilməsinə bilavasitə təsir etmiş olsun.  

6.2. Bu halda qarşısıalınmaz qüvvənin yaratdığı halların təsirinin müddəti ərzində bu 

müqavilə üzrə öhdəliklərin yerinə yetirilməsi təxirə salınır. 

6.3. Müqavilə üzrə öz öhdəliklərini yerinə yetirə bilməyən Tərəf bu öhdəliklərin yerinə          

yetirilməsinə mane olan halların başlanması və bitməsi haqqında digər Tərəfi dərhal yazılı surətdə 

xəbərdar etməlidir. 

 

7. Digər şərtlər 

7.1. Bu müqavilə Tərəflər arasında imzalandığı gündən qüvvəyə minir və 1 (bir) il 

müddətində qüvvədə hesab edilir.  

7.2. Bu Müqavilənin şərtlərinin dəyişdirilməsinə və ona əlavələr edilməsinə Tərəflərin 

razılığı ilə yol verilir. Müqaviləyə edilən bütün əlavə və dəyişikliklər yazılı qaydada aparılır və 

Tərəflərin imzası ilə təsdiq edildiyi andan hüquqi qüvvəyə minir.  

7.3. Bu Müqavilənin bütün əlavələri onun ayrılmaz tərkib hissəsi hesab olunur. 

7.4. Bu müqavilə üzrə mübahisəli məsələləri Tərəflər danışıqlar yolu ilə həll etməyi 

öhdəsinə götürürlər. Razılıq əldə edilmədikdə Tərəflər məhkəməyə müraciət etmək hüququna 

malikdirlər. 

7.5. Bu Müqavilə eyni hüquqi qüvvəyə malik olan 2 (iki) nüsxədə tərtib olunmuşdur, hər 

bir tərəfdə 1 (bir) nüsxə qalır.  

 

8. Müqavilənin xitamı 

8.1. Müqavilənin qüvvədə olduğu müddətin bitməsinə 1 (bir) ay qalmış Tərəflərin heç 

biri Müqaviləyə xitam verilməsi barədə niyyətini yazılı şəkildə bildirmədiyi halda, Müqavilə hər 

dəfə növbəti 1 (bir) il müddətinə uzadılmış hesab edilir.   

8.2. Müqaviləyə vaxtından əvvəl aşağıdakı hallarda xitam verilə bilər: 

8.2.1. Hər iki Tərəfin razılığı ilə; 

8.2.2. Bu müqavilənin tələbləri hər-hansı səbəbdən pozulduqda bir Tərəf digər Tərəfi 

yazılı xəbərdar etməklə; 

8.2.3. Qanunvericiliklə nəzərdə tutulmuş digər hallarda.  

9. Tərəflərin hüquqi ünvanı və digər rekvizitləri 

                     

                                                                                                                  

MDM-in bank rekvizitləri: 

Qiymətli kağız üzrə ödənişlərin 

(səhmlər üzrə dividend,istiqrazlar üzrə 

faiz və əsas məbləğ) köçürülməsi üçün: 

Manat (AZN) ödənişləri üçün  

Mərkəzi Bank 

Müxbir hesab: AZ59NABZ01350900000000006944  

Hesab nömrəsi: AZ59NABZ01350900000000006944  

S.W.I.F.T BIC: ANDCAZ22  

Bank kodu: 210038  

VÖEN: 9900012631 

Dollar (USD) ödənişləri üçün  

Mərkəzi Bank 

Müxbir hesab: AZ15NABZ01351000000000005840  

Hesab nömrəsi: AZ15NABZ01351000000000005840  

Azərbaycan Respublikasının                                          

Milli Depozit Mərkəzi:                                                                                 

VÖEN: 9900012631 

Ünvanı: AZ1141, Bakı ş., H.B.Zərdabi 2A 

Şokoad Tower 

Bank rekvizitləri 

Emitent: 

“__” _____ _________ Cəmiyyəti 

VÖEN: ______________________ 

Hüquqi ünvanı: AZ_____________ 

Bank rekvizitləri: 

H/H ___________ 

“__________” ASC 

VÖEN __________ 

S.W.I.F.T BIC: ANDCAZ22  

Bank kodu: 210038  

VÖEN: 9900012631  

Xidmət haqqının və əlavə ödənişlərin 

(bank komissiyalarının) köçürülməsi üçün 

Azərbaycan Beynəlxalq Bankı Mərkəzi filialı 

Müxbir hesab: AZ03NABZ01350100000000002944 

Hesab nömrəsi: AZ95IBAZ38060019449319509204    

S.W.I.F.T BIC: IBAZAZ2X 

Bank kodu: 805722 

VÖEN: 9900001881  


